
Broyting av kunngerð um val av limum í kommunalu skattakærunevndirnar
Verandi kunngerð um val av limum í kommunalu skattakærunevndirnar (Kunngerð nr. 94 frá 21. desember 2004) tekur ikki hædd fyri teimum kommunusamanleggingum, sum júst eru framdar. Kunngerðin má tí dagførast, og verður hervið send til hoyring.

Broytingar í nýggju kunngerðini  í mun til galdandi kunngerð:

· Svínoyar og Funnings kommunur eru ikki nevndar í kunngerðini (lagdar saman við ávíkavist Klaksvíkar og Runavíkar kommunum)

· Gøta og Leivíkar kommunur eru ikki longur nevndar í kunngerðini (hava lagt saman í nýggja Eysturkommunu)

· Miðvágs og Sandavágs kommunur eru ikki longur nevndar í kunngerðini (hava lagt saman í nýggja Vága kommunu)

· Í Norðoya Øki:

· Fugloyar, Kunoyar og Húsa kommunur skulu skiftast um at velja lim (skuldu fyrr eisini skiftast við Svínoyar kommunu)

· Í Eysturoyar Øki:

· Runavíkar kommuna fær tveir limir (fyrr 1)

· Eysturkommuna fær ein lim (Gøta og Leirvík høvdu fyrr 1 hvør)

· Eiðis kommuna fær ein fullan lim (Skuldi fyrr skiftast við Funnings kommunu)

· Í Vága Øki:

· Vága kommuna velur 3 limir (fyrr hevði Miðvágs kommuna 2 limir og Sandavágs kommuna 1 lim)

· Ein av limunum hjá Vága kommunu skal fyriskipa fyrsta fundin hjá nevndini  (fyrr skuldi ein av limunum hjá Miðvágs kommunu gera hetta)

Fyri Norðstreymoyar, Tórshavar, Sandoyar og Suðuroyar Økir eru viðurskiftini óbroytt.

Uppskotið er sent til hoyring hjá Føroya Kommunufelag og Kommunusamskipan Føroya. Hoyringsfreistin er sett til mikudagin 4. februar 2009.

Vegna Fíggjarmálaráðið

Terji Petersen

